КОМИ РЕСПУБЛИКАСА МУНАН-ВЕТЛАНТОР
Коми Республика йылысь » 

Коми Республикаын транспорт сетьӧ пырӧ: 2,3 сюрс км кӧрт туй (сы лыдын 1,7 сюрс км ӧтув вӧдитчан туйяс), 4,1 сюрс км судноӧн пытшкӧсса ва вывті ветлан туйяс (сы лыдын 3,1 сюрс км ӧтув вӧдитчан туйяс, на пӧвстын Печорскӧй бассейнса ва вывті ветлан туйяс – 2,5 сюрс км, Вычегодскӧй бассейнса – 0,6 сюрс км), 11,8 сюрс км автомашина туйяс (сы лыдын 6,3 сюрс км ӧтув вӧдитчан автомашина туйяс).

 
Кӧрт туй транспорт 
Коми Республикаын ӧтув вӧдитчана кӧрт туй сетьсӧ артмӧдӧ Котлас - Воркута кӧрт туй магистраль, кодлӧн кузьтаыс 1,7 сюрс км да этша ветлан 3 кӧрт туй линия ("Микунь – Кослан – Вендинга", "Сосногорск – Мылдін", "Сыня – Усинск").

Коми Республикаын ӧтув вӧдитчан кӧрт туй сетьлӧн плотносьтыс лоӧ мутаслӧн 1 сюрс кв. км вылӧ 4,1 км.

Республикаын уджалӧны кӧрт туй транспортлӧн кык медшӧр предприятие асланыс тэчас юкӧдувъясӧн:

1) Войвывса кӧрт туйлӧн Сосногорскса юкӧн - "Россияса кӧрт туйяс" ВАК филиал (медшӧр уджыс – грузъяс нуӧм-вайӧм, предприятиелӧн балансӧ пырӧ ставнас медшӧр да отсӧг сетан инфраструктураыс). 2009 воын предприятиеӧн нуӧма-вайӧма 17,7 млн. тонна груз. Кӧрт туй транспортӧн новлӧдлан медшӧр грузъясӧн лоӧны: из шом (2009 воын – став нуӧм-вайӧм грузысь 42%), мусир да мусир продукт (26%), вӧр груз (8%).

2) "Сыктывкар" вагоннӧй участок – "Россияса кӧрт туйяс" ВАК филиаллӧн – Федеральнӧй пассажирскӧй дирекциялӧн тэчас юкӧдув – Войвывса региональнӧй дирекциялӧн пассажиръясӧс могмӧдысь тэчас юкӧдув.

Республикаын ветлӧдлӧны ылі муясті ветлысь 16 поезд гоз, на пиысь 8 поезд гозыс Войвывса региональнӧй дирекциялӧн пассажиръясӧс могмӧдысь тэчаслӧн.

2009 воын республика пасьта нуӧма 3,1 млн. пассажирӧс.

Кӧрт туй транспортса предприятиеяслы сетсьӧ Коми Республикаса республиканскӧй бюджетысь государствосянь отсӧг карбердса перевозкаясысь убыток бергӧдӧм вылӧ да этша уджӧдан кӧрт туй линияяс уджӧдӧмысь убыток мыйтакӧ компенсируйтӧм вылӧ (2009 воын – 10,2 млн.шайт).

 
Авиация транспорт 
Коми Республика мутасын уджалӧны «Сыктывкар», «Воркута», «Ухта», «Печора», «Усинск», «Инта» да «Чилимдін» аэропортъяс, кодъяс лоӧны "Комиавиатранс" ФГӦП-лӧн тэчас юкӧдувъясӧн.

Республикаын уджалӧны татшӧм авиакомпанияяс: «Комиавиатранс» ФГӦП, «ЮТэйр-Экспресс» ИКК да «ЮТэйр» ВАК, «НордАвиа» – региональнӧй авиалинияяс» ПАК, «Кировса ӧтувтӧм авиаотряд» ВАК, «РусЛайн авиационнӧй компания» ПАК (пассажиръясӧс сезонӧя новлӧдлӧм).

Таысь ӧтдор, Коми Республикаын эм «Сынӧд транспортӧн ветлӧм котыртысь государственнӧй корпорация» ФГӦП-лӧн «Войвыв Урал Аэронавигациялӧн Филиал» торйӧн артмӧдӧм предприятие – сынӧд транспортӧн вӧдитчӧм, сынӧд транспортӧн ветлӧмӧн да радиотехникаӧн могмӧдӧмӧн веськӧдлӧм кузя предприятие.

Коми Республика мутасын пассажиръясӧс муниципальнӧй юкӧнъяс костын сынӧд транспортӧн новлӧдлӧ «ЮТэйр-Экспресс» ИКК авиакомпания Ан-24 самолётъясӧн.

2009 воын Коми Республикаса республиканскӧй бюджетысь ветлысь-мунысьӧс муниципальнӧй юкӧнъяс костын сынӧд транспортӧн новлӧдлӧм вылӧ сетӧма 32,5 млн. шайт.

Муниципальнӧй район пытшкын сьӧкыда воӧдчан олан пунктъясӧ ветлысь-мунысьӧс новлӧдлӧны Ми-8 веролётъясӧн Инта, Печора, Ухта, Усинск да Чилимдін районъясын. 2009 воын Коми Республикаса республиканскӧй бюджетысь тайӧ могъяс вылӧ сетӧма 18,2 млн. шайт мында субсидияяс.

2009 во кывкӧрталӧмӧн сынӧд транспорт предприятиеясӧн республикаса аэропортъясысь мӧдӧдӧма 203,4 сюрс пассажирӧс, нуӧма – 153,3 сюрс пассажирӧс, мӧдӧдӧма 1,7 сюрс тонна груз да пошта, нуӧма – 0,7 сюрс тонна.

 
Автомашина транспорт
Коми Республика мутасын овмӧс нуӧдан удж вӧчӧ уна сикас эмбур формаа пассажирскӧй автомашина транспортлӧн 62 предприятие, кодъяслӧн балансӧ пырӧ 1014 автомашина. Таысь кындзи, йӧзӧс нуӧм-вайӧмын автотранспортнӧй услугаяс сетӧны 358 асшӧр уджалысь, кодъяслӧн эмбурын 866 автомашина.

2009 во помасьӧм вылӧ йӧзӧс нуӧны-вайӧны 51 межмуниципальнӧй коставлытӧм автобуснӧй маршрут серти, кӧні уджалӧны конкурс серти бӧрйӧм перевозчикъяс.

2009 воын пассажирскӧй автомашина траспортӧн нуӧма-вайӧма 98,5 млн. мортӧс.

Коми Республикаса республиканскӧй бюджетысь автомашина транспортса предприятиеяслы сетсьӧ сьӧм автотранспорт организацияяслысь вошан чӧжӧссӧ вештӧм вылӧ, кодъяс нуӧны-вайӧны йӧзӧс автомашина транспортӧн межмуниципальнӧй туйясті (2009 воын – 7,1 млн.шайт).

2009 воын груз новлӧдлан автомашина транспортӧн нуӧма-вайӧма 23 млн. тонна груз.

 
Ю транспорт 
Коми Республикаын ю туйыс лоӧ 1000 кв. км вылӧ 9,8 км.

Коми Республика мутасын ю транспорт услугаяс сетӧ Печораса вавывса туйясӧн да судоходствоӧн государственнӧй бассейнӧвӧй веськӧдланін, коді уджӧдӧ да сӧвмӧдӧ Печора бассейнлысь вавывса туйяс (кузьтаыс 2589 км), да вавывса туйяслӧн Сыктывкарса район - Северо-Двинскӧй вавывса туйясӧн да судоходствоӧн государственнӧй бассейнӧвӧй веськӧдланінлӧн филиал, коді уджӧдӧ да сӧвмӧдӧ Эжва бассейнлысь вавывса туйяс (кузьтаыс 601 км).

Печора да Эжва бассейнъяслӧн вавывса туйяс видзсьӧны федеральнӧй бюджет тшӧт весьтӧ. Таысь кындзи, Коми Республикаса республиканскӧй бюджет тшӧт весьтӧ государствосянь сетсьӧ отсӧг Печора да Эжва бассейнъяслӧн регионса тӧдчанлуна юяс вылын суднояс видзӧм вылӧ (2009 воын – 1,7 млн. шайт).

Коми Республикаын ӧтув вӧдитчан ю транспортлӧн медшӧр предприятиеясӧн, кодъяс нуӧны-вайӧны йӧзӧс, грузъяс да вӧчӧны сӧвтан-ректан уджъяс, лоӧны "Печораса ю пароходство" судноӧн ветлан компания ВАК, "Печораса ю порт" ВАК, "Печора" судноӧн ветлан компания ИКК.

Республикалӧн нёль муниципальнӧй юкӧнын (Чилимдін, Изьва, Вуктыл да Усинск районъясын) йӧзӧс нуӧны-вайӧны муниципальнӧйпытшса юясті новлӧдчӧмӧн.

2009 воын ва транспортӧн нуӧма-вайӧма 58 сюрс мортӧс да 891 сюрс тонна груз.

 
Магистральнӧй транспорт
Коми Республика мутасын мусир нуӧны:

"Харьяга-Уса" межпромыслӧвӧй мусир провод системаӧн ӧтув кузьтанас 150 км да вонас 12 млн. тонна («ЛУКОЙЛ-Коми» ИКК);

"Уса-Ухта" да "Ухта-Ярославль" магистральнӧй мусир провод системаӧн ӧтув кузьтанас 1540 км да "Уса-Ухта" юкӧнын вонас 24,2 млн. тонна, а "Ухта-Ярославль" юкӧнын - вонас 20,3 млн. тонна («Войвывса магистральнӧй мусир проводъяс» ВАК).

Коми Республика мутасын магистральнӧй биару транспорт система артмӧ магистральнӧй биару проводлӧн нёль ӧчередьысь (кузьтаыс 7300 км), биару провод-отводъясысь (1200 км) да конденсатопроводъясысь (545 км). Медуна биару мунӧ Тюменскӧй обласьтса месторождениеясысь.

Коми Республика мутасын однониточнӧй магистральнӧй биару проводъяс системалӧн кузьтаыс 4000 км.

Коми Республикаын биару новлӧдлӧ «Газпром трансгаз Ухта» ИКК («Газпром» ВАК-лӧн тэчаса юкӧдув).

Магистральнӧй биару проводті дугдывтӧг мунӧ республикалӧн мутасын 100 млн. тоннаысь унджык естественнӧй биару.

Став груз нуӧмын трубопроводнӧй транспортлӧн пайыс 74,5%.

Ямальскӧй биару нуӧм могысь Россияса ӧтувъя биару системаын 2030 воӧдз планируйтӧма котыртны 2500 км-ысь унджык ӧтувъя кузьтаӧн выль поколениеа биару нуан система. Сылӧн медшӧр юкӧнӧн лоӧ 1100 км гӧгӧр кузьта «Бованенково – Ухта» магистральнӧй биару провод система (наысь 807 км Коми Республика мутасын), мый стрӧитӧны 2007 восянь.

 
	Медшӧр лыдпасъяс

	2001 во
	2002 во
	2003 во
	2004 во
	2005 во
	2006 во
	2007 во
	2008 во
	2009 во

	Став сикас транспортӧн груз нуӧм, млн. тонна

	154,3
	152,4
	152,9
	166,2
	169,4
	175,5
	186,4
	192,5
	160,6

	Транспортлӧн грузооборот, млрд. т-км

	123,8
	123,6
	127,6
	138,9
	142,7
	154,6
	164,3
	170,6
	158,9

	Ӧтув вӧдитчана транспортӧн йӧзӧс новлӧдлӧм, млн. морт

	239,4
	236,8
	124,91)
	118,8
	108,4
	110,8
	117,8
	111,6
	101,7

	Ӧтув вӧдитчана транспортлӧн пассажирооборот, млрд. пасс.-км

	3,3
	3,2
	2,5
	2,5
	2,2
	2,3
	2,5
	2,5
	2,3


 
Туй овмӧс
Коми Республикаса государственнӧй эмбурын ӧтув вӧдитчана автомашина туйяслӧн кузьтаыс 2010 вося тӧвшӧр тӧлысь 1 лун вылӧ лоӧ 6041,6 км, кӧні 5330,9 км чорыд веркӧса, либӧ 88,2% ӧтувъя автомашина туй кузьтаысь. Чорыд веркӧса республиканскӧй унджык туйясыс асфальтобетоннӧй веркӧса (68,0%). Коми Республикаса автомашина туйяс сетьӧ пырӧ 283,6 км кузьта «Вятка» федеральнӧй автомашина туй (Киров – Мураши – Сыктывкар Коми Республика мудорын).

Республикаын чорыд веркӧса ӧтув вӧдитчана автомашина туйяслӧн (федеральнӧйсӧ пыртӧмӧн) плотносьтыс лоӧ 1000 кв.км вылӧ 13,5 км. Россияса регионъяс костын автомашина туйяслӧн плотносьт серти Коми Республика босьтӧ бӧръя местаясысь ӧтиӧс, кӧні республикалысь экономикасӧ бура да вынйӧра сӧвмӧдӧм вылӧ автомашина туйяслӧн медічӧт коланлун серти эм сӧмын 60%.

Такӧд тшӧтш, Коми Республикаса автотранспортнӧй тэчас оз торъяв бур качествоӧн, сы вӧсна мый уна на переходнӧй сяма да грунтӧвӧй туйяс. Сідз, чорыд веркӧса став ӧтув вӧдитчана туйысь 30,6% мындаыс переходнӧй сяма туй либӧ 1629,9 км. Вочасӧн чинӧ грунтӧвӧй туй, мый 2010 во тӧвшӧр тӧлысь 1 лун вылӧ вӧлі 710,7 км кузьта либӧ автомашина туй ӧтувъя кузьта серти 11,8% мында.

2010 во тӧвшӧр тӧлысь 1 лун вылӧ Коми Республикаса туйяс вылын эм 533 пос да путепровод, сы лыдын 339 пос либӧ 63,6% – капитальнӧй, вавывса 18 пос. Ыджыд пайыс пу посъяслӧн, кодъяслӧн лыдыс 2010 во тӧвшӧр тӧлысь 1 лун вылӧ 194 пос либӧ став пос да путепровод ӧтувъя лыдысь 36,4%. Пу поскыс унджыкыс Кулӧмдін, Удора да Луздор районъясын.

Тӧвся кадӧ сиктын транспорт йитӧдсӧ могмӧдӧны 12 км кузьта йи вывті 25 вуджанін, сы лыдын кузьта серти вӧвлытӧм йи вывті вуджанінъяс Печора ю вомӧн быдӧн 1,5 км унджык.

Коми Республикаса 35,8% сиктса олан пунктын абу зумыд транспорт йитӧд чорыд веркӧса ӧтув вӧдитчана автомашина туйяскӧд. Сизим муниципальнӧй юкӧнса олан пунктъясын, кӧні олӧны 300 сюрсысь унджык морт, сы лыдӧ пырӧны Печора, Усинск, Инта, Воркута каръяс, республиканскӧй автомашина туйяскӧд да орчча регионъяскӧд абу зумыд транспорт йитӧдыс.

Коми Республикаын стрӧитсьӧ «Сыктывкар – Ухта – Печора – Усинск – Нарьян-Мар Воркута да Салехард каръясӧдз воӧдчӧмӧн» автомашина туй, а сідзжӧ дӧзьӧритсьӧны да дзоньтавсьӧны республика мутасті мунысь "Вятка" федеральнӧй автомашина туй юкӧнъяс.
